
BOSHLANG‘ICH SINFLARGA 
MATEMATIKA O‘QITISH 
JARAYONIDA KO‘RGAZMALI 
QUROLLARDAN FOYDALANIB 
DARS SAMARADORLIGINI 
OSHIRISH
Mardonov Eshim Muratovich
Oʻzbekiston-Finlandiya pedagogika instituti dotsenti

Xushvaqtov Ali Ashurovich
Oʻzbekiston-Finlandiya pedagogika instituti o‘qituvchisi

Narzullayeva Muxlisa Rustam qizi
Oʻzbekiston-Finlandiya pedagogika instituti talabasi

Annotatsiya: Ushbu maqolada boshlang‘ich sinflarda matematika darslarini samarali tashkil etishda ko‘rgazmali qurol-
lardan foydalanishning ahamiyati yoritiladi. Maqola davomida turli xil ko‘rgazmali vositalarning (modellar, jadvallar, 
chizmalar, geometrik shakllar, interfaol texnologiyalar) o‘quvchilarning matematik tushunchalarni chuqurroq o‘zlashti-
rishiga ta’siri tahlil qilinadi. Shuningdek, dars jarayonida vizual ta’lim vositalaridan unumli foydalanish o‘quvchilarning 
qiziqishini oshirib, ularning mustaqil fikrlash va amaliy ko‘nikmalarini rivojlantirishga xizmat qilishi ta’kidlanadi.

Kalit so‘zlar: matematika, ko‘rgazmali qurollar, dars samaradorligi, masala, murakkab masalalar, tayoqcha metodi, 
metodik usul va boshqalar.
Abstract: This article highlights the importance of using visual aids in the effective organization of mathematics lessons 
in primary grades. The article analyzes the impact of various visual aids (models, tables, drawings, geometric shapes, 
interactive technologies) on students’ deeper understanding of mathematical concepts. It is also emphasized that the 
effective use of visual aids in the lesson process increases students’ interest and serves to develop their independent 
thinking and practical skills.

Key words: mathematics, visual aids, lesson effectiveness, problem, complex problems, stick method, methodological 
techniques, and others.
Аннотация: В статье подчеркивается важность использования наглядных пособий для эффективной органи-
зации уроков математики в начальных классах. В статье анализируется влияние различных наглядных пособий 
(моделей, таблиц, рисунков, геометрических фигур, интерактивных технологий) на более глубокое понимание 
учащимися математических понятий. Также подчеркивается, что эффективное использование наглядных средств 
обучения на уроке повышает интерес учащихся и способствует развитию у них самостоятельного мышления и 
практических навыков.

Ключевые слова: математика, наглядные пособия, эффективность урока, задача, сложные задачи, метод 
палочек, методические приёмы и другие.

KIRISH
Dunyo imoratlari ichida eng ulug‘i maktab bo‘lsa, kasblar orasidagi eng sharaflisi o‘qituvchilik kasbidir. Har 

qanday o‘qituvchi dars jarayonida yangi mavzuni o‘quvchisiga iloji boricha tushunarli va oson usulda o‘rgatish 
uchun o‘zidagi mavjud imkoniyatlardan foydalanishga harakat qiladi. Bu jarayonda o‘qituvchilarga ko‘rgazmali 
qurollardan foydalanish yordam beradi. Dars vaqtida ko‘rgazmali qurollarning turli turlarini qo‘llash orqali o‘quv-
chilarni faollashtirish, ularning diqqatini oshirish va rivojlantirish, dars vaqtini tejash kabi yutuqlarga erishish 
mumkin.

Ko‘rgazmali qurollar o‘zi nima? Ko‘rgazmali qurol – bu o‘quv jarayonida mavzuni tushuntirish, mustah-
kamlash va tasviriy ifodalash uchun ishlatiladigan vizual vosita. Ular turli fanlarda keng qo‘llaniladi. Matem-
atika darslari uchun mo‘ljallangan ko‘rgazmali qurollar o‘quvchilarga mavzuni yaxshiroq tushunishga yordam 

beradi. Matematik darslarni ko‘rgazmali tashkil qilish, darslarda turli rebuslar va boshqotirmalardan foydala-
nish orqali dars samaradorligini oshirish, shuningdek, o‘quvchilarning diqqatini uzoq vaqt darsga qaratib turish 
imkonini beradi. Darsni tashkil qilishda mavzuga oid ko‘rgazmalar va rasmli metodik ishlanmalardan foydala-
nish maqsadga muvofiqdir.

MAVZUGA OID ADABIYOTLAR SHARHI
Masalan, 1-sinf darsligining 3-qismida “Murakkab masalalar yechish” nomli mavzu mavjud bo‘lib, ushbu 

mavzuda sodda masalalardan tashkil topgan murakkab turdagi 3 ta masala bor. O‘qituvchi bu masalalarni 
tushuntirish davomida metodik ishlanma yoki matematik rebuslardan foydalansa, mavzu doirasi kengayib, 
bolalarga yetib boradigan darajada oson tushuntiriladi [3].

Misol: 16 soni 18 sonidan qancha kichik bo‘lsa, 7 sonidan shuncha kichik sonni toping.
Ushbu masala 2 bosqichda yechiladi. Birinchi bosqichda 16 soni 18 sonidan nechta birlik kichik ekan-

ligi aniqlanadi. Bolalarga birlik tushunchasini singdirish uchun tayoqchalar to‘plamidan foydalanamiz. Har bir 
tayoqcha bitta birlikni anglatishini o‘quvchilar ongiga singdiriladi. Demak, bizga 18 ta alohida va 16 ta alohida, 
bir-biridan farq qiladigan tayoqchalar kerak bo‘ladi. Deylik, tayoqchalar 16 ta oq va 18 ta qora bo‘lsin – bu 
ko‘rgazma o‘quvchilar ongiga yaqqol signal uzatadi. Ya’ni, o‘quvchilar oq va qora rang orqali masalaning 
yechish usulini aniq eslab qoladi. O‘quvchilarga 16 ta oq tayoqcha ko‘rsatiladi va bolalar bilan birga tayoqchalar 
qaytadan sanaladi. So‘ngra 18 ta qora tayoqcha ko‘rsatiladi va ular ham qaytadan sanaladi. Bolalarga savol 
beriladi: “Qaysi rangdagi tayoqchalar ko‘p?”, “Qora rangda 16 ta tayoqcha chiqadimi?”, “Qora tayoqchalardan 
16 tasini alohida olib qo‘ysak, nechta tayoqcha qoladi?”. Bu savollardan so‘ng 16 soni 18 sonidan 2 ta birlik 
kam ekani aniqlanadi.

Endi 2-bosqichga o‘tamiz. 7 sonidan 2 ta kichik bo‘lgan sonni topish uchun esa 7 ta qora tayoqchadan 
foydalanamiz. 7 ta tayoqchadan 2 tasini olib tashlaymiz va hosil bo‘lgan son masalaning javobi ekanligini o‘quv-
chilarga tushuntiramiz. Darslarni ko‘rgazmali tashkil qilish dars samaradorligini oshiradi [6].

TADQIQOT METODOLOGIYASI
Darslarda misollar va masalalarni yechishdan soʻng rebuslardan foydalanilsa bola ongining rivojlanishiga 

va aqliy faoliyatini kengaytirishga yordam beradi. 1-sinf o‘quvchilari uchun oddiy va qiziqarli matematik rebuslar 
quyidagicha bo‘lishi mumkin [1]:

1. Raqamli rebus
 + 3 = 5

Bu yerda  o‘rniga qanday son yozish kerak? (Javob: 2)
Ushbu rebusdan foydalanish kelajakda tenglamalar bilan ishlash qobiliyatini rivojlantiradi. 
2. Rasmlar bilan rebus

 +  +  = 6
Bitta olma ( ) nechaga teng? (Javob: 2)
Ushbu rebus esa koʻpaytirish jadvalini yodlashga yordam beradi. 
Masalan:
2+2+2=6
2×3=6
Dars ishlanma: 
Dars mavzusi: Ikki amalli masalalarni yechish
Dars maqsadi:
Ta’limiy: O‘quvchilarga 2 amalli masalalarni yechish tartibini o‘rgatish.
Tarbiyaviy: O‘quvchilarni aniqlik va tartiblilikka o‘rgatish.
Rivojlantiruvchi: Mantiqiy fikrlash qobiliyatini rivojlantirish.
Dars turi: Yangi bilim beruvchi dars
Dars uslubi: Guruh bilan ishlash, savol-javob, tushuntirish
Kerakli jihozlar: Taxtacha, markerlar, tarqatma materiallar, slaydlar

Darsning borishi
I. Tashkiliy qism (5 daqiqa)
1. Salomlashish, davomatni aniqlash.
2. O‘quvchilarni darsga tayyorlash.
3. Dars maqsadi bilan tanishtirish.
II. Yangi mavzu bayoni (15 daqiqa)
Tahlil va natijalar
Masala tushunchasi: Masala bu – berilgan shart asosida javob topish talab qilinadigan matematik vazifa. [5]

2 amalli masala: Masalani yechishda 2 ta matematik amal bajariladigan masalalar.
Yechish tartibi:
1. Masala shartini diqqat bilan o‘qish.
2. Berilgan ma’lumotlarni ajratib olish.
3. Masalaning qanday amallar orqali yechilishini aniqlash.
4. Birinchi amalni bajarish.
5. Ikkinchi amalni bajarish va javob topish.
Misol:
Bog‘da 12 ta olma daraxti va 8 ta gilos daraxti bor. Keyinchalik yana 5 ta olma daraxti ekildi. Endi bog‘da 

jami nechta daraxt bor?
Yechish:
1. 12 + 5 = 17 (olma daraxtlari)
2. 17 + 8 = 25 (jami daraxtlar)
Javob: 25 ta daraxt bor.
III. Mustahkamlash (15 daqiqa)
1. O‘quvchilarga 3-4 ta 2 amalli masalalarni berish va ularni juftlikda yoki mustaqil yechish.
2. O‘quvchilarga masalalarni doskada izohlab yechish imkoniyatini berish.
Mashq:
Mashinada 24 litr benzin bor edi. Undan 9 litri sarflandi, keyin esa yana 15 litr qu yildi. Hozir nechta litr 

benzin bor?
Yechish:
1. 24 - 9 = 15
2. 15 + 15 = 30
Javob: 30 litr benzin bor.
IV. Baholash (5 daqiqa)
O‘quvchilarning ishtirokini baholash.
Faol qatnashganlarni rag‘batlantirish.
V. Uyga vazifa (5 daqiqa)
2 amalli masalalardan 3 tasini yozib, yechish.

XULOSA
Boshlang‘ich sinflarda matematika darslarini ko‘rgazmali qurollar yordamida tashkil etish o‘quvchilarning 

mavzuni chuqurroq anglashiga, fikrlash faolligining oshishiga va mustahkam bilim hosil qilishiga xizmat qiladi. 
Ko‘rgazmali vositalar orqali mavzularni tasavvur qilish osonlashadi, bu esa dars samaradorligini sezilarli dara-
jada oshiradi. Tadqiqot natijalari shuni ko‘rsatdiki, vizual materiallar qo‘llangan darslar o‘quvchilarda matema tik 
tushunchalarni puxta o‘zlashtirish, mustaqil ishlash va mantiqiy fikrlash ko‘nikmalarini rivojlantirishga ijobiy 
ta’sir ko‘rsatadi. Shu bois, boshlang‘ich ta’lim tizimida ko‘rgazmali qurollardan keng foydalanish zamonaviy 
pedagogik jarayonning muhim talablaridan biri sifatida qaralishi lozim.

Foydalanilgan adabiyotlar ro‘yxati: 
1. I.V. Repvoya. (2023). 1-sinf. III qism. Novda, Toshkent.
2. Alimov R., Xaydarov I. Matematika o‘qitish metodikasi – O‘zbekiston Respublikasi ta’lim tizimi uchun asosiy qo‘llanma.
3. Qadirov A., Abdukarimov A. Boshlang‘ich sinflarda matematika o‘qitish metodikasi – boshlang‘ich sinflarda ta’lim 

berish uchun qo‘llanma.
4. O‘latov N., Ahmedov R. Matematika ta’limi nazariyasi va metodikasi – o‘rta ta’lim va oliy o‘quv yurtlari uchun.
5. E.M. Mardanov. (2021). Matematik tasavvurlarni shakllantirish nazariyasi va metodikasi. Samarqand.
6. J. Sultanov, E.M. Mardanov, Q. Ostonov. (2019). Matematika. Samarqand.
7. E.M. Mardanov, Q. Ostonov. (2018). Matematik mantiq. Samarqand.
8. E.M. Mardanov. (2022). Maktabgacha ta’lim tashkilotida matematik o‘yinlarni tashkil etish. Samarqand.
9. Q. Ostonov, E.M. Mardanov, H. Toshqulov. (2005). Matematika tarixi. Samarqand.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

